
సుకూన్ ( ــْــ  ) మరియు షద్ద ( ــّــ ) చిహ్నాలు
· ఈ పాఠంలో ఇన్షా అల్లాహ్ (అల్లాహ్ అనుజ్ఞతో) మనం ప్రత్యేక శబ్దాన్నిచ్చేందుకు అక్షరం పై వ్రాయబడే మరొక విశేష చిహ్నం గురించి నేర్చుకుందాము. దీనిని అరబీ భాషలో /సుకూన్/ అని పిలుస్తారు. /సుకూన్/ యొక్క ఆకారం అర్థచంద్రాకారంలో గాని లేదా గుండ్రంగా గాని ఉంటుంది. ఆ అక్షరం పై ఏ అచ్చూ లేదని సూచిస్తూ, దాని పైభాగాన వ్రాయబడుతుంది. ఈ చిహ్నం కనబడగానే, ఆ అక్షరం యొక్క శబ్దాన్ని ఆపి, దానిని నొక్కి పలుకవలెను. అక్షరాలు కలిపి వ్రాసే పద్ధతిని మనం ఇంత వరకు నేర్చుకోలేదు. కాబట్టి, ఇక్కడ వ్రాత పద్ధతి గురించి చింతించకుండా, చిన్న చిన్న పదాల సహాయంతో మనం /సుకూన్/ చిహ్నం వాడుకను మాత్రమే అభ్యాసం చేద్దాము. 
· క్రింది పదాలను ఎలా పలుకవలెనో వినటం కొరకు, దయచేసి వాటిపై క్లిక్ చేయవలెను. బేసిక్ అరబీ పదాలు ఎలా పలకాలో నేర్చుకోవటానికిది ఒక మంచి అవకాశం. అక్షరాలు జత పరచి, పదాలు పలకటంలో మీకు ఇబ్బంది ఎదురైనట్లయితే, దయచేసి మీరు చింతించవద్దు. ఇన్షా అల్లాహ్ (అల్లాహ్ అనుజ్ఞతో) రాబోయే అభ్యాసములలో పదాలు చదవటం గురించి మనం చాలా క్షుణ్ణంగా నేర్చుకోబోతున్నాము. ప్రస్తుతం ఇక్కడ /సుకూన్/ ఉచ్ఛరణ పైనే మీ దృష్టిని కేంద్రీకరించి, మీ శాయశక్తులా ఈ పదాలు చక్కగా పలకటానికి ప్రయత్నించండి. 
ఉచ్ఛారణ వినటానికి అక్షరంపై క్లిక్ చేయండి

· ఇన్షా అల్లాహ్ (అల్లాహ్ అనుజ్ఞతో) ఇప్పుడు మనం /షద్ద/ గురించి నేర్చుకుందాము. అక్షరానికి ఇవ్వబడిన వత్తును సూచిస్తూ, దానిని మరింతగా వత్తి పలకటానికి అంటే రెట్టింపు చేసి పలకటానికి సూచనగా /షద్ద/ అనే విశేష చిహ్నం ఆ అక్షరం పైభాన వ్రాయబడుతుంది. కలిపి వ్రాయబడి ఉన్న అక్షరాలు గుర్తించటంలో, అచ్చు చిహ్నాలు గుర్తించటంలో లేదా చదవటంలో ఇబ్బందిగా ఉంటే, దయచేసి చింతించవద్దు. మీకు వీలయినంత చక్కగా శబ్దాలు మరియు అక్షరాలు కలిపి పలకటానికి మరియు /షద్ద/ ఉన్న అక్షరపు శబ్దం పై దృష్టి కేంద్రీకరించటానికి మీ శాయశక్తులా ప్రయత్నించండి.  

